
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সন্ন্যাস খণ্ড
২৩৯




বান্দা বান্দা বলি সিদ্দা চ্যাঁচাইতে নাগিল।[১]

বান্দা ন্যাও বান্দা ন্যাও হালুয়া প্রানের ভাই।[২]

বার কড়া কড়ি দ্যাও ছাইলাক বান্দা থুই॥

জখন হালুয়া রাজাক দেখিল।১১৯০

রাজার রুপ্প দেখি হালুয়া ঢলিয়া পড়িল॥

হাউক দাউক করি হালুয়া হাল ছাড়িয়া দিল।

হালের ন্যাংরা নিল হালুয়া গালাতে পাল্টায়া।

করদস্ত হৈয়া কথা দ্যাএছে বলিয়া॥

হাতে পদ্দ, পাএ পদ্দ, কপালে রতন জলে।১১৯৫

গৌর বদন শরিল নাকছে জলিবারে॥

এমন রুপ্প দেখি নাই দ্যাবের দ্যাবস্থান।

কি দিয়া গড়ছে দেহা নাকছে জলিবারে॥

জ্যামন রুপ আছে রাজার শরিলের উপর।

এই কি খাটিবার পারে আমার চাসা নোকের ঘর॥[৩]১২০০













হাড়ি সিদ্দা অখোআলক জখন রভিশাপ দিল।

চুন্নি পালাটি গরু হএয়া ধেনুর পালে থাকিল॥

বাম হস্ত দিয়া আবার ডাইন হস্ত ধরিল।

ঐ ঠে হতে হাড়ি সিদ্দা পন্থ ম্যালা দিল।







	↑ গ্রীয়ার্সন সাহেবের সংগ্রহীত পাঠে বিজয় হালুয়ার উল্লেখ আছে। যথা,—




ওক ছাড়িয়া গমন বিজয় হালুয়া।

সাক্ষাত উতরিল যাইয়া॥





	↑ পাঠান্তরে ‘হালুয়া প্রানের ভাই’ হলে ‘তোরা হালুয়া সকল’; গ্রীয়ার্সন সাহেবের সংগৃহীত পাঠে ‘হালুয়ার ঘর’।

	↑ 


পাঠান্তর— 

জ্যামনতর ছাইলা দেখি ছাইলা রতন জলে।

এই নাকি থাকতে পারে আমার চাসা লোকের ঘরে॥

হাতে রতন পাত্র রতন কপালে রতন জলে।

বেনির উপর দুইটি তারা ডগমগ করে॥

		 এই পাতা শেষ সম্পাদিত হয়েছে ১১:৩৫টার সময়, ১২ আগস্ট ২০২৩ তারিখে।

